EN REFIRME
A O DIYARIO EGUNKARIA
Y AS PERSONAS PROZESADAS

Nunca deberia aber suzediu, pero en febrero de 2003 I'Audienzia Nazional
zarra Egunkaria, I'unico diyario publicau en luenga basca, y prozede a la
detenzién de belunos d'os suyos directibos, alazetando-se en un espedién
elaborau por a Guardia Zibil. Belunos d'os detenius denunzién aber patiu torturas
mientres a suya estacha en dependenzias polizials.

A tamas de que a fiscalia solizit6 I'archibo definitibo d'o caso, por la manca de
consistenzia d'as acusazions formuladas; I'Audienzia Nazional, atendendo a
['acusazién popular d'a AVT y Dignidad y Justicia, ha dezidido de zelebrar o
chuizio, que se ferd en as prosimas semanas.

Consideramos que trancar o diyario Egunkaria, y o prozesamiento de parte d'os
suyos directibos, debe estar refusau, porque:

e Suposa una negazién d'a libertat d'esprisién y un ataque a la pluralidat
informatiba, que tot estau, que se considere democratico, debe respetar
y esfender.

e Resulta una enrestida graniza contra I'euskara y a cultura euskaldun en
0 suyo conchunto, asinas como a o dreito d'as bascas y bascos a desarrollar
uns meyos de comunicazién propios.

¢ As torturas padexidas por belunos d'os prozesauos son inalmisibles de
tot, y se suman a la larga cadena de denunzias de malos tratos en |'estau
espafol, que mesmo en ha charrau o Relator Espezial d'a ONU contra la
Tortura, Theo Van Boven.

Por tot ixo femos un clamamiento ta denunziar istos feitos, animando a la
soziedat a contrimostrar a suya solidaridat con as personas que ban a estar
chuzgadas; y a esfender os dreitos democraticos, que se beyen seriosamén
conculcaus por iste y atros prozesos, y que o suyo retalle nos afecta a tozs y
todas.

Combidamos a cuantos colectibos y personas sigan intresadas, a sumar-se-ie y
espardir iste manifiesto, partizipando actibamén en as campafas y actos que
se reyalizardn ta denunziar o retalle de libertazs que iste caso representa,
y contrimostrar a solidaridat con os prozesaus.

sSabebas que

en lestau espanol
os poders publicos
trancan periodicos?

